
CAIB. XIII.
OIDHCH™ AN REITICH.
AH A ’N oidhche gu math dorcha, ach bha
§ i tioram. Thug na fir dluth air tri
uairean an uaireadair air deanamh an
S astaiv. Bha cuid dhe’n rathad glé
bhog, salach, agus bha cuid eile dheth anns an
robh fraoch garbh a ruigeadh suas air na gliinean

dhaibh. Agus a bharvachd air sin, bha glinn aca
vi 'n tearnadh agus monaidhean ri 'n direadh.
Ach mu dheireadh rdinig iad taigh Eoghainn
Bhain gu sabhailte. Bha iad sgith gu ledr, agus
bha iad salach thun nan gltinean.

An uair a rainig iad, bha sianar no seachdnar
dhe na coimhearsnaich ’s dhe na ciirdean bu
dltithe a bh' aig Eoghainn Ban a staigh rompa,
agus iad 'nan suidhe mu thimchioll an teine.
A bharrachd air so, bha bana-choimhearsnaich
agus nigheanan Oga, boidheach, banail anns a’
chuideachd.

Chuir iad wuile failte air a chéile gu cridheil,
faoilidh, caoimhneil mar bu c¢hoir do chairdean ’s
do luchd-eolais a dheanamh. An uair a chuir na
fir a thainig thar a’ mhonaidh stocainnean tiorma
umpa, thoisich na mnathan ri cur a’ bhidh air a’
bhiord, agus ri deasachadh na cuid sin dhe’n
bhiadh nach robh deasaichte roimhe. Aig a’
cheart am bha na fir &’ smocadh, agus a’ comh-
radh ri ’chéile mu thimchioll gach ni a b’ annas-
aiche na chéile u bha tachairt anns an duthaich.

Bha Aonghas trom gu ledr air a’ phiob, agus
ghabhadh e glaine uisge-bheatha mar a ghabhadh
iomadach fear a bharrachd air; ach cha’n fhacas
viamh air mhisg e. Bha e na bu mho meas air
fhein na gu 'n deanadh e amadan dheth thein le
misg no le cleachdadh suarach sam bith eile. An
uair a bliiodh e aig réiteach no aig posadh, ghabh-
adh e na thigeadh 1is dhe gach ni math a cuirt-
eadh 'na thairgse. An oidheh’ ud, bha aige 1i
gnothach cudthromach a ghabhail os laimh—bha
e an ddigh gealltainn dly’ a charaid, an uawr a bha
e air an rathad gu ruige Cul-Fraoin gu 'n iarraidh
o Mor nighean Eoghainn dha, agus gu'm biodh e
‘na fhleasgach-posaidh aige. Thug so air a bhith

gu math na b’ fhaicliche na I’ abbaist dha. An.

uair a bha na fir cile &’ combradh aig an teine,
bha esan anns a’ chultaigh gu trang &’ cur an
uisge-bl:eatha ann am botuil; oir, mar an caraid
bu dluithe do dh’ Tain Camaran, bha aige ri bhith
riarachadh an uisge-bheatha an oidhch’ ud.

An uair a bha gach ni air a’ bhord, thugadh
air na fic a dhol thun a’ bhidh. Agus tha e air
aithris gu ‘n robh bord air am beunlaobh cho
pailt ann am biadh dhe gach sedrsa’s a b'urrainn
duine fhaicinn ann an taigh sam bith dhe 'n
t-seorsa aig an am ud. Bha Eoghainn Ban 'na
thuathanach cho math air a dhodigh, agus cho
measail ‘sa bh’ anns an duthaich ri "linn.  Bha
crodh is eich is caoraich aige; agus bha bean ghlie,
dhoigheil aige a bheireadh an aire mhath do gach

ni a bhuineadh dha. Bha Mor—an aon ghineil a
bh’ aige

air nighinn cho citin, cho glie, cho bhan-
ail, agus cho deanadach ri te sam Gith. Bu nigh-
ean mar a mhathair i anns gach dbigh. Db
aithnicheadh duine sam bith a chitheadh cur an
taighe an oidhch’ ud, agus gu sénraichte am bord
mor, maiseach a bha fa chomhair na muinntir a
bha ’nan suidhe timchioll air, gu 'n robh taghadh
nam muathan taighe a’ cur gach ni an ordugh.

Bha’m bord air a chomhdachadh le lion-aodach
grinn, geal a shniomh bean Eoghainn dhe’n lion a
dh’ fhas air an fhearann aca fhein, Bha aran
eorna is coirce air a’ bhord; bha im is caise gu ledr
air; bha febil is iasg is sithicnn ann am pailteas
air; agus bha botul luma lan uisge-bheath’ air.

Ged a bha fhios aig gach aon a bl anns an
taizh air an acbhar air son an robh iad cruinm,
cha robh aon seach aon dhiubh a leigeadh air
gu'n robh fios sam bith aige air. B’ e sc cleachd-
adh an aite aig an am ud, agus cha ’'n fhaodadh
jad dealachadh ris.

Blia bean an taighe aig a ceann fhein dhe’n
bhovd, agus bu mhath a b’ aithne dhi a gnothach
a dheanamh ann an Aite sam bith anns am bith-
eadh i. Bha fear an taighe aig a cheann eile dhe
‘n bhdrd. Agus bha na daoine a fthuair cuireadh
thun an réitich 'nan suidhe air gach taobh dhe'n
bhord—cairdean fir an taighe air an darna taobh,
agus Tain Comaran, agus ng, fiv o thainig cowh-
ladh ris, 'nan suidhe air an taobh cile. Am Dea-
gan bhoirionnach a bha Tathair, ¢ha robh iad ‘nan
suidhe aig &’ bhord idir. Cha robh aite aca aig
a’ bhord; agus ged a bhitheadh, cha robh e mar
chleachdadh anns an am ud-—anns a’ chearn ud
dhe’n duthaich co dhiubh—a bhith ’cur bhoirionn-
ach ’nan suidhe aig bord réitich. B'e dleasdanas
nam boiriennach, air o’ leithid sid a dh’ oidhehe,
a bhith “frithealadh do’n mhuinntir a bhiodh 'nan
suidhe mu 'n bhord. Cha robh eadhoin Mor—
an nighean 0g a chaidh Tain Camaran a dh’ iarr-
aidh—'na suidhe aig a’ bhord aig toiseach na
cuirme. Cha robh i eadhoin anns an t-seomar;
ach bha i ann an aite anns an cluinneadh i a
h-uile facal a theireadh an theadhainn a bh’ aig a’
bhord.

An uair a rinn fear an taighe an t-altachadh,
thuirt bean an taighe, “Thugaibhse, 'Aonghais,
o'n is sibh a thairig air an astar a ’s  fhaide,
dhuinn deur beag dhe na bheil anns a’ bhotul sin
air bhur beulaobh. O ’n is sibh fhein a thug do
’n taigh e, tha e ro iomchuidh gu ’n cuireadh sibh
ann an tairgse na cuideachd e.”

DIy’ éirich Aonghas 'na sheasamh, agus labhair
e mar so:—“Mu’n gabh mise combairle bean an
taighe, feumaidh mi bruidhinn air mo shon thein,
agus air son nan daoine a thainig air an astar so
maille rium. Thainig sinn air astar fada an so a’
nochd, mar a tha fhios agaibh gu léir, agus faod-
aidh sibh a bhith cinnteach nach 1’ ann gun
ghnothach a thainig sinn. Is e eeann ar gnoth-
aich, ma ta, s0:—Tha mo charaid ebdir, Tain Cam-
aran, a’ miannachadh gu laidiv greim fhaotainn le
coiv’s le ceart, agus'le ordugh na cléire, air nigh-
ean fir an taighe, air dha a bhith ’creidsinn gu ’'n

dean i bean mhath dhleasdanach dha, ma gheibh
ei. Ach ged is e JTain thein mbran ds ebdlaiche
oirre fhein agus air a parantan na mise, tha e
‘nochd cho diuid ’s nach leig an naire leis 8 hiarr-
aidh. Tha Iain ann an so mu ’r coinneamh, agus
tha gach cron a th’ air ri fhaicinon. Ts gann a
ruigeas mise leas innseadh dhuibh, gu’n d’ thain-
ig e o dhaoine cdire, measail, clitiiteacl. Tha e
fhein fo mheas agus fo dheadh ainm aig na h-uile
a chuir edblas air. Tha taigh math is fearann aige;
agus tha crodh is eich is caoraich aige. Cha
rachainn an urras nach ’eil deannan math airgid
aige. Rud a’s fhear na so gu léir, tha e fhein ‘na
dhuine glic, tuigseach, fiosrach, modhail, citiin,
siobhalta. Theid mi an urras nach bian t aith-
reaches a's lugha air an nighinn big air son a
phosadh. Tha mise nis, ann an ainm, agus le
ordugh Tain, ag iaraidh fios, mu 'n blais mi air
biadh no deoch fo na cabair so, co dhuibh a bheir
no nach tabhair sibhse, "Koghainn, Mor bhuy
nighean do dh’ Tain ri 'posadh.”

An uair a shuidh Aonghas, dh’ dirich am fear
a bha 'na shuidhe aig deas laimh fir an taighe,
agus thuirt e:—“Mar an caraid a’s dluithe do dh’
fhear an taighe ’s a’ chuideachd so, is e mo
dhleasdanas-sa beagan a radh aig an am so. Tha
mi ereidsinn gu 'm bheil a h-uile facal a thuirt an
t-bganach a labhair mu Tain Camaran fior gu
leoryagus an cory, ged agbhai roadh#8ies =~ Iy fhad’
o'n a b’ aithne dhuinn e fhein agus an teaghlach
cbir, measail o’'n d’ thainig e. Ach math ’s mar
a tha e anns gach dbigh, c¢ha 'n ’eil Mor nighean
Boghainn bonn air dheireadh air. Tha edlas
agamsa oirre o'n a rugadh i. Bha, agus tha, i 'na
h-ighinn bhanail, chitiin, mheasail, clititich. Is
aithne dhi gach obair a dheanamh anns am feum
bean tuathanaich a lamh a chur. Biathaidh i
laoigh, agus ni iim is caise cho math ri nighean
tuathanaich a th’ anns an dithaich gu léir. Cha
‘n aithne dhomhsa té eile, ge mdr am facal e, a
bheir barr oirre air chul siosair is snathaid; agus
cha 'n ann air calanas dad is miosa 1.  Agus a
thaobh deasachadh bidh, foghnaidh dhuinn amh-
arc air a' bhord a th’ air ar beulaobh, agus chi
sinn le ar suilean gur aithne dhi a gnothach a
dheanamh gu math ’s  gu ro mhath. 7%heid mi
an urras nach leig i am bochd, no am feumach,
no an diol-deirce air falbh falamh o a dorus. Ma
gheibh Tain Camaran greim oirre, theid mi an
urras nach bi aithreachas ri 'bhed air aiv son a
posadh. Ma bheir i fhein ’s a parantan an aonta
seachad, bidh sinne, tha mi ’creidsinn, riaraichte
gu leor leis a’ chuis.” :

Thuirt Eoghainn Ban agus a bhean a beul a
cheile, gu ’n robh iadsan dednach gu ledr Mor a
thoirt do dh’ Tain Camaran ri 'pdsadh, ma bha i
fhein dednach gabhail leis.

Gun tuilleadh dalach dh’ iarraibh Mor a steach
do 'n t-seomar, agus an uair a chuireadh a cheisd
rithe, thuirt i gu 'n robh i debnach gu ledr. An
sin rug Tain is Mor air laimh air a chéile ann am
fianuis na cuideachd, mar chomharradh gu’n robh
iad dednach a cheile ’phosadh, An sin chuireadh
Mor 'na snidhe mu choinneamh Iain aig taobh

eile 'bhiird. Thug Aonghas lamh air a’ bhotul a
ol air a bheulaobh, agus chuir e drama ann an
tairgse gach aon a bh’ aig a’ bhord, agus ann an
tairgse gach neach eile a bha ’s an taigh. Ghabh
iad na thainig riutha dhe 'n phailteas bidh a bh’
air am beulaobh. Chuir iad an oidhche seachad
gu cridbeil, cdirdeil leis gach spors agus cur
seachad tiine neochiontach a bha dligheach dhaibh
a chleachdadh aig a leithid de chomhdhail. Agus
ged a chuireadh an t-uisge beatha 'nan tairgse gu
math tric mu’n @’ thainig a’ mhadainn, bha iad
cho stuama 'nan gluasad ’s ’nan coltas anns a’
mhadainn ’s ged nach bdladh iad deur.
(Ri leamtuing).

An Gille Carach Bliac na Bantraich.

(Seann Sgeulachd).

(dir, a leantuinn).

HABH an gadaiche dubh’s an gille carach
air an aghaidh ri goid gus gu’n rebh moran
airgid aca, agus smuaintich iad gu 'm b’ fhearr
doibh drbbh a cheannach, ’s dol chum faidhir leo
gu ’'n creic, agus gu ‘n saocileadh feadhainn gu’m
b’ ann air an drdbhaireachd a rinn iad an
Chaidh an dithis agus cheannaich iad
drobh mor-cruidh.  Agus chaidh iad a dh’ ionns.
uidh faidhir a bha fad air astar leo. Chreic iad
an drdbh, ’s fhuair iad an t-airgiod air an son, ’s
dh’ fhalbh iad gu dol dachaidh. Tra a bha iad
air an rathad, chunnaic iad croich air mullach
cnoic, agus thubhairt an gille carach ris a’ ghad-
aiche dhubh, “Tiugainn an aird is gu 'm faic sinn
a’ chroich; tha feadhainn ag ridh gur h-4 a’

chroich is deireadh do na méirlich co-dhiubh.”
Chaidh iad an &ird far an robh &’ chroich, ’s
bha iad a’ sealltuinn mu 'n cuairt oirre. Thubh-
airt an ‘gille carach, “Nach fhaodamaid fheuch-
ainn cia dé an sedrsa bais a tha anns a’ chrochadh,
gu 'm bith fios againn cia dé a tha romhaipn ma
bheirear oirnn 1i gadachd ; feuchaidh mifein an

t-airgiod.

toiseach e.”
Chuir an gille carach an cord ma amhaich, s

thubhairt e ris a’ ghadaiche dhubh, “So, tarruing
an aird mi, s tra bbitheas mi sgith gu h-ard
erathaidh mi mo chasan, ’s an sin leig thusa an
nuas mi.”

Tharruing an gadaiche dubh an cbrd, ’s thog e
an gille carach an aird far an talmhainn, agus aig
ceann seal beag chrath an gille carach a chasan,’s
leig an gadaiche dubh a nuas e,

Chuir an gille carach an cord far amhaich, s
thubhairt e ris a' ghadaiche dhubh, “Cha d’
fheuch thu-fhein ni riamh a tha cho eibhinn ris a’
¢hrochadh. Na’m feuchadh tu aon wvair e cha
bhitheadh eagal ort romh ’n chrochadh tuille.
Bha mise a crathadh mo chasan leis an aoibhneas
' chrathadh tusa do chasan leis an aoibhneas
euideachd na 'm bitheadh tu gu h-ard.”

Thuirt an gadaiche dubh, “Feuchaidh mise e
cuideachd, ’s gu 'm bith fios agam co ris as
coltach e.”

“Dean,” ars’ an gille carrach ; “’s tra a bhith-
eas tu sgith gu h-ard, dean fead ’s leigidh mise an
nuag thu.”

Chuir an gadaiche dubh an ebrd ma amhaich, s
tharruing an gille carach an aird e; ’s tra fhuair
an gille carach gu 'n robh an gadaiche dubh gu
h-avd ris a’ chroich, thuirt e ris, “An nis tra
bhitheas tu ag iarraidh a nuas dean fead, ’s ma
tha thu toilichte far am bheil thu, erath do
chasan.”

Tra a bha an gadaiche dubh seal beag gu h-ard,
thoisich e air crathadh a chasan, ’s air breabadh,

's theireadh an gille carach, “0, nach aighearach
thu! nach aighearach thu! O, nach aighearach
thu! Tra bhitheas leat gu ’m bheil thu glé
fhada gu h-ard dean fead.”

Ach cha do rinn an gadaiche dubh fead fhath-
ast. Cheangail an gille carach an cord ri iochdar
crann na eroiche, gus gu 'n robh an gadaiche
dubh marbh, An sin chaidh an gille carach far
an robh ¢, ’s thug e as a phoec an t-airgiod, s
thubhairt se ris, ‘“An nis bho nach ’eil feum

“agadsa air an airgiod so na ’s fhaide, gabhaidh

mise curam dheth air do shon.” S dh’ thalbh e,
's dh’ fhag e an gadaiche dubh an crochadh ann
an sin. An sin chaidh e dachaidh far an robh
tigh a ghadaiche dhuibh, ’s dh’ fharraid bean a
ghadaiche dhuibh dheth c’aite an robh a mhaigh-
istir? Thuirt an gille carach, “Dh’ fhag mise ¢
far an robh e air ardachadh os ceann an talamh.”
Db’ fharraid agus dh’ fharraid bean a’ ghadaiche
deth ma dheidhinn a fir, gus ma dheireadh gu 'n
d’ innis e d’ i, ach thuirt e rithe gu 'm posadh
e-fhein i. Tra chuala ise sin ghlaodh i gn 'n do
mharbh an gille carach a mhaighstir is nach robh
ann ach mearlach. Tra chuala an gille carach
sin theich e. Chaidh an toir a chuir air a dheigh,
ach fhuair esan dol am falach ann an uaimh, s
chaidh an toir seachad air., Bba e ’san naimh fad
na h-oidhche, agus an ath latha chaidh se rathad
eile, ’s fhuair e teicheadh do dh’ Lirinn.

Rainig e tigh saoir, ’s ghlaodh se aig an dorus,
“Leigibh a stigh mi.”

“Co thusa?” ars’ an saor.

“Thé saor math, ma tha a leithid a dhith ort,”
ars’ an gille carach.

Dh’ thosgail an saor an dorus 's leig e a stigh
an gille carach, 's thoisich an gille carach air
obair air an t-saorsaineachd comhla ris an t-saor,

Tra a bha an gille carach latha na dha anns an
tigh aca, thug e sealladh a null ’s sealladh an nall
air feadh an taighe, ’'s thubhaivt e, “O chbin, is
bochd an tigh agaibh ’us tigh-taisg an righ cho
dluth oirbh.”

“Cia dé dheth sin?” ars’ an saor.

“Tha,” ars’ an gille carrach, “gun 'm faodadh
gibh am pailteas fhaotainn a tigh stoir an righ
na 'm bitheadh sibh fein glé thapaidh.”

Theireadh an saor’s a bhean, “Chuireadh iad
ann am priosan sinn na ‘n tdisicheadh sinn air a
leithid sin.”

Bha an gille carach daonnan ag radh gu 'm bu
choir daibh dol a bhristeadh a stigh do thigh-
taisg an righ, ’s gu ’m faigheadh iad am pailteas
ann, ach cha rachadh an saor leis. Ach thug an
gille carach leis pairt do acfhuinn an t-saoir, 'us
chaidh e fhein is bhiisd e a stigh do thigh-taisg
an righ, ’s thug e leis ealach do 'n im ’s do 'n
chaise aig an righ, ’s thug e do thigh an tsaoir e.
Thaitinn na gnothaichean gu math 1i bean an
t-saoir, ’s bha i toileach gu 'n rachadh am fear
ai¢’ e fhein ann an ath oidhche. Chaidh an saor
e-fhein le a ghille an ath oidhche, s fhuair iad a
stigh do thigh-taisg an righ, s thug iad leotha
eallachan mora do gach ni a b’ fhearr a thaitinn
rintha do na bha stigh aun an tigh-taisg an righ.
Ach diY ionndrainn muinntir an righ an tim ‘s
an caise, ’s na rudan eile a chaidh a thoirt as an
tigh-thaisg, ’s di’ innis iad do ’n righ mar a
thachair.

Ghabh an righ comhairle an t-seanaghail mu ’n
doigh a b’ fhearr gu beireachd air na meéirleich,
Agus is e a chomhairle a thug an seanghail orra,
iad a chuir togsaid lin do phie bhog fo n toll far
an robh iad a’ tighinn a stigh. Chaidh sin a
dheanamh. Agus an ath oidhche chaidh an gille

carach s a mhaighistir a bhristeadh a stigh do
thigh-taisg an righ. Chuir an gille carach a
mhaighistir a stigh air thoiseach air, agus chaidh
am maighistir sios anns a’ phic bhog gu a theis-
meadhoin, ’s cha ’n fhaigheadh e as a rithisd.
Chaidh an gille carach sios, ’s chuir e cas air gach
gualann aig a mhaighistir, ’s chuir e a mach da
eallach do 'n chaise aig an righ air an toll ; ’s an
uair ma dheireadh, tra a bha e a tighinn a mach,
sgiud e an ceann far a mhaighistir, s thug e leis
an ceann, ’s dl’ fhag e a cholunn anns an togsaid
phic, "us chaidh ¢ dhachaidh leis an im s leis &
chaise, agus thug e dhachaidh an ceann, agus di’
adhlaic e anns a gharadh e.
(i leantuinn.)

Sgeulachdan Arabianach.

Ganem.

GATB. Y.

HO lvath ’s a chuir an t-seana bhean erioch
air . na briathran so, thug Sobaide fainne
daimein am mach a boesa beag o bl aice, agus
'Na dheigh
sin chuir i a da laimh mu.’n cuairt oirre, agus
thuitt i, “Mo dheadh mhathair, tha mi anabare-
ach fada 'na do chomain! Cha smaoinichinnsa
gu brath air doigh cho innleachdach ri sid. Cha

chuir i air meoir na seana mhna e.

'n urrainn nach teid an gnothach leam, agus tha
fois aig m’ inntinn mar tha. Gheibh thusa an
iomhaidh fhiodha deanta, agus ni mi fhin an corr
dhe 'n obair.”

Rinneadh an iomhaidh fhiodha ann an uine
cho goirid ’s gu 'n robh Sobaide anabarrach toil-
ichte. An sin thug an t-seana bhean fhein i
do 'n t-seomar anns am biodh Fetnah, agus an
uair a chuireadh aodach mairbh oirve chuireadh
ann an ciste i. ’Na dheigh sin thug Mesrour a’
chiste air falbh, agus e ’ereidsinn gu 'n robh
Fetnah innte, agus thiodhlaic e i far an d’ iarr
Sobaide air.. Bha na mnathan coimhideachd ’g a
caoidh gu trom. Agus cha b’ ian te a thug dhi
an deoch chadail dad bu lugha glaodh.

Air a’ cheart latha sin fhein chuir Sobaide fios
aiv ard-chlachair an righ, agus thug i ordugh dha
aite adhlacaidh a thogail gun dail os cionn na
h-uaghach. Thug e umhlachd d' a h-aithne gun
dail mar a bha coir aige air a dheanamh. Chuir-
eadh gach aon a bhuineadh do 'n luchairt gun
dail ann an eideadh broin, agus ann an uine
ghoirid chualas air feadh a’ bhaile gu 'n do dW’
eug Fetnah.

B e Ganem an aon mu dheireadh a chuala mar
a bha ; cir, mar a di’ ainmicheadh mar tha, b’
ainneamh leis a dhol am mach as an taigh. Ach
an uair a chual’ e an naigheachd, thuirt e 1i
Fetnah, “A bhaintighearna, tha sluagh Bhagdad
a’ creidsinn gu ‘m bheil thu marbh, agus cha ’n
"eil teagamh nach ’eil Sobaide fhein 'z a chreid-
sinn.. Tha mi "toirt eliu do 'n Ti a’s airde gur mi
a b’ aobhar air thu bhith beo. Agus b’ fhearr
leam na 'n saoghal gu 'n gabhadh tu cothrom air
an mnaigheachd mhearachdaich so, agus gu ’m
falbhadh tu comhladh rium fhin gus a bhith
‘riaghladh 'nam chridhe! Ach ¢'ait’ am bheil na
smaointeanan taitneach so ’gam thoirt? Nach
’eil mi 'smaointean gu 'n d’ rugadh tu a chum am
prionnsa a’s cumhachdaiche a th’ air an talamh a
dheanamh sona, agus nach 'eil neach sam bith ach
Haroun Alraschid airidh ort? Ged a thachradh
dhut a bhith toileach mise a leantuinn, agus esan
a threigsinn, am bu choir dhomh aontachadh sin



danas cuimhne a chumail an comhnuidh nach ’eil
gnothach sam bith aig an t-seirbhiseach ri ni sam
bith a bhuineas d’ a mhaighstir.” >
Ged a chuir na briathran a labhair e gluasad
air inntinn Fetnah, chuir i roimpe nach leigeadh
i dad oirre ris. Thuirt i ris, “Mo thighearna,
cha 'n urrainn sinn stad a chur air a’ ghair-
deachas a tha Sobaide a’ deanamh. Cha ’n ’eil
na coilbheartan a tha i ’deanamh gus falach a
chur air a cionta a’ cur ioghnaidh sam bith
ormsa. Ach rachadh i air a h-aghart. Tha mise
cinnteach gu 'm bi bron an aite gairdeachais aice
an uine gun bhith fada. ~An uair a thig an righ
air ais, gheibh sinn doigh air innseadh dha gun
fhios dhise air mar a thachair. Anns a’ cheart
am so i= e ar dleasdanas a bhith na s faicliche na
bha sinn riamh air eagal gu *m faigh i am mach
Db’ innis mi dhut mar tha
mar a dh’ eireadh dbuinn le cheile nam biodh

fhios aice mar a tha cuisean.”

gu 'm bheil mise beo.

An ceann thri miosan thill an righ air ais do
Bhagdad, agus e 'n deigh cliu mor a chosnadh
dha fhein ’s dha shluagh air sou mar a thug e
buaidh air a naimhdean. Bha fadachd air gus an
ruigeadh e an luchairt a chum TFetnah fhaicinn,
agus gus innseadh dhi cho math ’s a chaidh a
ghnothach leis. - Ach ghabh e uamhas an uair a
chunnaic e gach neach a bhuineadh do 'n luchairt
ann an eideadh broin. Bha an tuilleadh nambais
air an uair a chaidh e steach, agus a thachair
Bobaide ris ’s i ann an eideadh a’ bhroin mar a
bha cach.

Ghrad dh’ fheoraich e, agus ’inntinn fo dhragh
mor, ciod a b’ aobhar do’n chuis. “A Cheann-

aird nan Creidmheach,” arsa Sobaide, “tha mi’

ann an eideadh broin airson Fetnah; do bhan-
oglach, Fhuair i bas cho aithghearr ’s nach robh
rathad air dad a dheanamh rithe.”

Bha i air an tuilleadh a radh mur bl e gu’n do
thoisich an righ ri gul. Ann an tiotadh db’
thannaich e ann an lamhan Ghiafar, an t-ard-
chomhairleach. Ach ann an uine ghoirid thainig
e as an laigse, agus le guth fann & bha nochdadh
cho bronach ’s a bha e, dh’ fheoraich e caite an
robh i an tiodhlacadh.

“Mo thighearna,” arsa Sohaide, “ghabh mi fhin
0s laimh gach ni a bhuineadh do ’n tiodhlacadh,
agus cha do chaomhain mi cosgais a dheanamh
gus a cur fo 'n talamh le mor urram. Dh’ ordaich
mi aite adhlacaidh a thogail de chloich mharmoir,
agus theid mi comhladh riut a db’ ionnsuidh an
aite ma db’ iarras tu orm.”

Cha leigeadh an righ le Scbaide an dragh a
ghabhail a dhol comhladh ris. Thug e leis Mes-
rour gus a threorachadh a dh’ ionnsuidh na
h-uaghach. Cha do stad e ri eideadh an airm a
chur dheth, ach dh’ fhalbh e mar a bha e.

An uair a chunnaic e an iomhaidh a bha os
cionn na h-uaghach air a comhdachadh le aodach
dubh, agus na coinnlean ceireach laiste mu 'n
cuairt oirre, agus mar an ceudna, an taigh-tiodh-
lacaidh maiseach, bha ioghnadh anabarrach air a
chionn Sobaide a dhol gu leithid de dhragh ’s
de chosgals air son te ris an robh euid aice gu
nadarra.

Bha ’n righ gu nadarra car amhrusach, agus
chuir an gnothach a bh’ ann gu smaointean e.
Bluail e anns a cheann aige anns a’ ‘mhionaid
@u 'n robh Fetnah beo an aiteiginn, agus gu ’n do
ghabh Sobaide an cothrom fhad 's a bha e air
falbh air a cur am mach as an luchairt, agus a
cur a dh’ aiteiginn fad air falbh far nach cluinn-
teadh guth no iomradh oirre gu brath tuilleadh.
a dheanamh? Cha bu choir. Is e mo dhleas-

Cha do smaoinich e idir gu 'm feuchadh Sobaide
ri ’cur gu bas.

Gus flos fhaotainn an robh na bhuail s an
inntinn aige ceart, dh’ ordaich e an iomhaidh a
bha air an vaigh a thoirt air falbh, agus araon an
uaigh agus a’ chiste fhosgladh 'ma lathair Ach
an ugir a chunnaic e an iomhaidh fhiodha a bh’
anns a’ chiste air a comhdachadh ann an lion-
aodach grinn, cha bu dana leis beantuinn dhi.
Bha ¢ 'smaointean nach robh e ceart dha an corp
a charachadh.
Fetnah marbh.
uaigh a dhunadh, agus a h-uile rud a chur ’na
aite fhein mar a bha e roimhe.

O ’n a bha toil aig an righ urram a thoirt do ’'n

Cha robh teagamh aige nach robh
DR’ ordaich e a’ chiste agus an

mharbh, chuire fios anns 2’ mhionaid air luchd-
dreuchd na h-eaglais, air oifigich na cuirte, agus
air luchd-leughaidh &’ Chorain. Agus gus an d’
thainig iad, bha e 'na sheasamh aig an uaigh,
agus e 'sileadh nan deur gu frasach. An uair a
thainig na h-uile air an do chuir e fios, sheas e aig
an uaigh, agus bha cach ‘nan seasamh dluth dha,
agus iad a’ gabhail an urnuighean. ‘Na dheigh
sin leughadh caibidilean dhe 'n Choran.

Rinneadh an t-seirbhis so aig an uaigh a h-uile
latha fad mhios, araon anns & mhadainn, agus
anns an fheasgar. Agus bha 'n righ, agus an
t-ard-chomhairleach, agus maithean na cuirte,
agus iad ann an eideadh broin, aig an naigh aig a
h-uile seirbheis. Agus am feadh ’sa bha iad uile
bronach, bha 'n righ gun stad a’ sileadh nan
deur. Fad a’ mhios cha do shuidhich e inntinn
air gnothach sam bith eile.

Air an latha mu dheireadh de 'n mhios mhair

-an t-seirbhis aig an uaigh o ghlasadh an latha gus
-an do shoilleirich an latha an la-iar-na-mhaireach.

"Na dheigh sin chaidh gach duine dhachaidh.

O ’'n a bha ’n righ gle sgith le caithris, le bron,
agus le dragh inntinn, chaidh e greis 'na shineadh
na sheomar fhein. Agus an uwair-a thuit e ’na
chadal, shuidh dithis de mhnathan uaisle na
cuirte, te aig a cheann, agus te aig a chasan gu
samhach, agus iad ri obair-ghreis.

An uair a shaoil iad gu 'n robh an righ gu
trom na chadal, thuirt an te a bh’ aig a cheann
ris an te a bh’ aig a chasan, “Tha naigheachd mor
agam! Bidh an righ, ar maighstir, gle aoibh-
neach an uair a dhuisgeas e, agus a chluinneas e
Cha ’n ‘eil
Tha i beo agus ann an

an naigheachd a th’ agam dhut.
Fetnah marbh idir.
deagh shlainte.”

() chruitheachd !” ars’ an te eile, agus aoibh-
neas mor oirre, “am bheil e comasach gu 'm bheil
Fetnah, am boirionnach cho maiseach, cho aoidh-
eil, agus cho neo-chumanta ’s a bha riamh air an
talamh fhathast beo?”

Labhair i na briathran so cho cabhagach agus
cho ard ’s gu 'n do dhuisg an righ. Db’ fheoraich
e c’ar son a bha iad a’ bruidhinn cho ard ’s gu’'n
do dhuisg iad e.

“Ochen ! mo thighearna,” ars’ an te a dhuisg e,
“thugaibh mathanas dhomh air son mar a rinn
mi. An uair a chuala mi gu ’m bheil Fetnah beo
bha aoibhneas cho mor orm ’s nach b’ urrainn mi
gun mo ghuth a thogail.”

“Mur ’eil i marbh, ciod a thachair dhi?” ars
an righ.

“A Cheannaird nan Creidmheach,” ars’ ise,
“fhuair mise air an fheasgar so litir naipe a
sgriobh i le a laimh fhein, anns an d’ innis i
dhomh a h-uile mi-fhortan a thachair dhi, agus
Agus o'n a

)

dh’ jarr i orm innseadh dhuibhse,
bha fhios agam gu ’n robh feum mor agaibh air
beagan fois a ghabhail ap deigh na trioblaid

troimh 'n deachaidh sibh, smaoinich mi gu’m b’
fhearr dhomh gun mo naigheachd innseadh
dhuibh gus an cui: 2adh sibh dhibh bhur sgios.”

“Thoir dhomh an litir,” ars’ an righ, agus e
‘cur stad oirre. *‘Bu choir dhut a thoirt dhomh
roimhe so.”

Thug i dha un litir anns a’ mhionaid, agus
ghrad dh’ fhosg:il e i. - DI’ innis Fetnah anns an
litir a h-uile car mar a dh’ eirich dhi. Agus gu
mi-fhortanach t(huirt 1 tuilleadh na bu choir dhi
mu dheidhinn v churaim a ghabh Ganem dhi.

Bha ’'n righ gu nadarra na dhuine anns an
robh moran e nadar an iadaich, agus an aite
bhith air a [l.rosnachadh gu feirg leis an droch
ghnioml: a t’un Sobaide, is ann a bha e gu mor
air a bhrosi :chadh le amhrus nach robh Fetnah
cho dileas ¢ha ’s bu choir dhi.  An uair a leugh
An-
deigh do 'u chreutair thraaillidh a bhith fuireach
ceithir miosan comhladh ri marsanta og, tha i cho
beag-narach ’s gu 'm bheil i &’ deanamh uaill as
Tha deich latha
fichead o’n a thill mi do Bhagdad, agus tha i nis
a’ smaviatean fios a chur gu w’ ionnsuidh mu
dheidbinon mar a dh’ eirich dhi.
neo-thaingeil |

e an litir thoirt e, ““An ann mar so a tha?

a’ chaoimhneas a nochd e dhi.

An creutair
Am feadh ’s a bha mise a’ caith-

eamh na h-uine so o’ caoidh gu trom air a son,

bha ise ’g a caitheamh ann an neo-dhilseachd

dhomhsa. Ach is e bhios ann gu 'n dean mi
dioghaltas air a’ bhoirionnach mheallta, agus air

an oganach dhalma a chuir masladh orm.

An uvair a labhair an righ na briathran se, dh’
eirich e, agus chaidh e mach do thalla na comh-
Bha ’n luchd-comhairle ’g a fheitheamh.
An uair a shuidh e air a’ chathair, thainig an

t-ard-chomhairleach dluth dha, agus leig e efhein

airle.

'na shineadh air beulaobh na cathrach aig casan
an righ. An uair a di’ eirich e 'na sheasamh,
labhair an righ ris ann am briathran a bha
‘nochdadh gu 'm feumteadh a chomhairle a
ghabhail, agus thuirt e, “Tha feumh agam ort, a
Ghiafar, gus gnothach cudthromach a chur an
gniomh dhomhsa. Their leat ceithir chend saigh-
dear, agus feoraich air son marsanta a Damascus
do 'n ainm Ganem, mac Abou Aidhoub. An uair
a gheibh thu fios cait’ am bheil e ’fuireach,
ordaichidh tu an taigh aige a leagadh gu lar.
Ach an toiseach ni thu greim air fhein, agus air
mo bhanoglaich-sa, Fetnah, a bha ’fuireach comh-
ladh ris o chionn cheithir miosan, agus bheir thu
le cheile an so iad. Ni mise trom dhioghaltas
orra le cheile, a chionn gu 'n d thug iad . eas-
urram dhomh.”
(Ri leantuinn).

Foscrapu NA Parnamaip.—Bidh greadhnachas
mov co-cheangailte ris an latha so. Thainig an
Righ agus a’ Bhanrigh ann am morchuis agus ann
an Stait air 14 an fhosglaidh; agus bha riobhadh
ro shonruichte ri thaicinn air gach taobh. Cha'n
fhacas a leithid so do mhaisealachd o cheann ioma
bliadhna. - Cha’'n e mhain gu 'n do shuidh an righ
féin air cathair gldir an ughdarrais, shuidh a’
Bhanrigh maille ris. Cha robh sealladh a’n
t-sedrsa so tric ann an eachdraidh ar righeachd.
Theagamh gu 'm faicear e ’na dhéigh so ni ’s
trice. Bidh so 'na dhuil choitcheann. Cha’n ’eil
teagamh nach tig an Righ a mach am measg an
t-sluaigh ni’s md na bha e comasach do’'n t-seann
bhean choir rioghail agus ghradhach a chaidh a
nunn. Bidh fosgladh na Parlamaid so ainmeil
ann an laithibh ri teachd. Bidh ioma iomradh is
coslas dirdhearcais air an gleidheadh ann an tigh-
ean an t-sluaigh mu ’n latha shonruichte so. Tha
dbchas againn gu 'n tig cuidheachadh, comhnadh-
is comhfhurtachd do'n t-sluagh gu léir troimh 'n
righeachadh iir a tha air tdiseachadh,—O0banTimes,

Cuirear am paipear gu Iuchd-gabhail ann an
Breatunn, an New Zealand, ’s an duthchannan
cein eile air son 1.52 neo 6s. 3d. 'sa bhliadhna.
Tha 'phris ri bhi air a phaigheadh toiseach na
bliadhna.

Biodh gach litir us eile air a seoladh gu

Sydney, Cape Breton.

An ceann seachdain no dha eile,
bheir sinn d’ar leughadairean a’ cheud
earrainn de sgeul ghoirid a chuireadh
ugainn le ar caraid 4 Moosomin, Seu-
mas N. Mae Fhionghain. Cha toir
sinn iomradh air co m'a dheibhinn a
tha an sgeul—faigheadh an leughadair
sin a mach dha fhein—ach feumaidh
sinn a radh gu bheil i air a deagh
sgriobhadh, agus gu bheil an t-ighdar
a cleachdadh taghadh mna cainnte.
Tha coig caibidilean ann dhi, agus s i
ar barail gun abair gach neach a
leughas i gu 'm b’ fhearr leis gu’n
faigheamaid tuilleadh sgeulachdan o'n
tighdar cheudna.

o

Chuir comhairle na siorrachd, aig
an t-suidhe mu dheireadh, suim air-
geid air leth air son ainmean dhaoine
fhaotainn i iarrtus air son an ‘“Scott
Act” a chur air chiil anis an t-siorr-
achd so, agus lagh  Zicense Nobha
Scotia a ghabhail na dite. Chuir
comhairle baile Shidni, uaithe sin,
suim airgeid air leth air son an acbh-
air cheudna. Ma gheibhear Adireamh
draid de dh’ ainmean ris an iarrtus so,
cuiridh an t-ard-riaghladh air leth
latha air am faod an luchd-taghaidh,
le 'm bhotaichean, an ni is 4il leotha
a dheanamh ris an Scott det mor lagh
na siorrrehd so, a chumail no a chur
air chul. Cha ghabh e aicheadh nach
robh an Scoft Act anns an t-siorrachd
air fior bheag feuma, mar a tha
comhairle na siorrachd ag radh, ach
tha sinn dhe 'n bbarail gu 'm bu choir
do uaislean na comhairle, mu'n deach-
aidh iad a thoirt ionnsuidh air cur as
do'n achd, a nochdadh dhuinn gu soil-
leir gu bheil an lagh sin &' cosnadh
gach coire thatar a faotainn dha,
Ba mhath leinn a bhi cinnteach nach
ann bu chbdir a chuid mhor no an
t-iomlan de'n choire thatar a’ cur air
an Seott Aet a bha air a chur orrasan
d’ an dleasdanas an lagh obrachadh.
Tha comhairle na siorrachd &' geall-
buinn, ma's e toil an f-sluaigh an lagh
a tha aca o chumail, gu 'n dean iad-
san an wile dhichioll air obrachadh a
chum stad a chur gu buileach air creic
stuth laidir. Am bheil duine ’nam

measg a dh’ innseas dhuinn car son
nach d’rinn iad an dichioll ceudna os
leth an lagha anns na bliadhnaichean
a chaidh seachad ?

Tha Carrie Nation aig an am so
anng a phriosan, agus mar sin air a
cumail o bhi bristeadh nan taighean-
oil. Thairg iadsan a chuir a stighia
leigeil n mach air urras, ach cha
ghabhadh 1 ris an tairgse sin idir; ma
gheibh i m’a sgaoil tha i air son coth-
rom obrachaidh a bhi aice, agus mur
bi an cothrom sin aice, ’s fhearr leatha
fuireach anns a’ pln‘iasan.-

M

Fhuair sinn paipear taitneach o
“C. C.” anns amn bheil e toirt iom-
radh goirid air na baird chribhach—
iadsan a sgriobh lacidhean agus dain
spioradail—anns an naodhamh linn
deug. Bidh so air a thoirt do ar
leughadairean an tine ghoirid, ma dh’
fhaodte anns an ath aireamh. Tha
“C. C.” na bhreitheamh math air
bardachd; tha meur bhiardail a ruith
ann féin, agus rinn e iomadh din agus
duanag a chur an eagaibh a chéile.
Bha aon no dha dhiubh anns a Mmac-
TavLra o chionn beagan sheachduninean
air ais, agus tha sinn &' faicinn gu
2

o
D

bheil paipearan na Gaidhealtachd
an toirt d’ an luchd-lenghaidh fein.
e

Bha sgeul air innse anns a bhaile
toiseach na seachdain so a dh’ aobh-
argich iomguin mhor am measg nan
ceannaichean ’s an luchd-gnothuich
eile. B’e m sgeul sin gu robh an
obair-iaruinn agus na méinnean guail
air an creic ri cnideachd laidir a th’
anns na Staidean, ’s aig am bheil gach
obair-iaruinn, agus gu irc bhig gach
rathaddaruinn a th’ anns an duthaich
Thainig fear Tomas
E. Ryan do'n bhaile air an t-seachd-
ain s’a chaidh, agus an deigh dha bhi

sin fo'n laimh.

an so beagan lathaichean chaidh innse
mu 'n cuairt gu’m b e’n gnothuch
air an d’ thainig e, gu robh e dol a
cheannach na h-obair iaruinn do Mhr.
J. Pierpont Morgan. Cha d' thubh-
airt an duine fhéin iomradh air a
chiiis gu Di-luain} an uair sin dh’ inn-
is e gu robh an ceannach air a dhean-
amh, gu robh an obair iaruinn air
a ceannach do Mhorgan air son
$56,500,000. DN’ fhalbh e air a
charbad maduinn Di-mairt, agus bea-
gan an deigh dha falbh fhuaireadh fios
o Mhr. H. M. Whitney ag radh
nach robh facal firinn ann an sgeul
Byan. DMu’'n am cheudna fhuaireadh
fiosan o aireamh de luchd-riaghlaidh
eile na cuideachd iaruinn ag radh an
ni ceudna, nach robh an obair iar-
uinn air a creic, agus nach robhas a
bruidhinn air. Nuair a bha sgeul
Ryan guw tilleadh, bha moran anns
a' bhaile aig nach robh dochas sam

bith gu ‘n bann na U’ fhearr a rach- |

adh etisean, ged a bha cuid cile de |

dh’ atharrachadh barail. Ach bha
iadsan a bha teagmhach cho math
rinthasan nach robh, gle thoilichte
chluinntinn nach robh an sgeul fior,
agus gu robh Mr H. M. Whitney
fhathast air cheann na h-obair iaruinn.

LUACH S S P

NABARRACH.
Cot-Uachdair air $5.25.

Tha Cotaichean-uachdair air an creic an eile
air pris moran na ’s airde na so, nach eil faisg
cho math ris, ann an aodach no ann an
deanamb.

COTAICHEAN A°S FHEARR
AIR PRISEAN EILE.
$5.75, $7.50, $8.00, $12.00
E‘ 3} AN STOR _&
FYNOLLS, vt o
% : : air Sraid Shearlot.
Confederation E_,ﬁfe Association.
Cuidsachd Canadach. Steidhichte an 1871,
ARD-OIFIS, Torowro. J. K. DOMHNULLACH, Ard-fhear-gnothuich.

Earras $8,000,000. Urrasachadh an Greim $33,000,000.

Teachd-a-stigh os Ceann Miilean ’sa Bhliadhna.

Cha ghabh na Policies bristeadh—Tha iad lan chinnteach an deigh na
ceud bhliadhna. Gun chumha sam bith ach paigheadh.

Luchd-gnothuich an Ceap
Breatunn:

TATIN MAC NEILL, Sidni.
A.'W. WOODILL, £
J. W. EDWARDS, Glace Bay.

F. W, GREEN, Halifaz,

Manager anns na
Roinnean Iochdrach.

Nova Scotia ?urnishing Qo.,

s _NIT EE .

A chuideachd a’s motha tha 'n Canada
air son deanamh us ereic. . . .. .....

AIRNEIS - TAIGHE °S BRAIT - URLAIR.

THA STOC MOR DAONNAN AGATINN AIR LAIMH
'NAR TAIGH-CEANNACHD AIR

Sraid Shearlot, = = ww usidai

Tha sinn a’ creic gach seors’ innsridh air an cuirvear feum am broinn taighe.
Tha ar prisean ceart. Taghail againn.

¢ Ceannaich o’'n Chuideachd a’s Motha, ’s caomhain t’ airgead.”

AMHERST BOOT & SHOE Mig. Co.,

Amherst, N 5.

A Chuideachd Giiriasachd a’s I'iotha tha ’s na
Roinnean Iseal.

Tha ar Brogan, agus gach seorsa caiseirt a tha sinn a deanamh, an deigh ainm
mor fhaotainn,

Tha Mr., D. . Domhnullach, a Stellarton, a’ cur cuairt os ar leth air Ceap
Breatunn ’s taobh an ear Nobha Secotia, vair 'san raidhe. Ann am baile Halifacs
tha sinn a’ cumail aig 153 Granville Street,

Tha Glace Bay a nise corpaicbte
mar bhaile, agus Di-ciaduin s'a chaidh
bha a cheud chomhairle air a taghadh
-—baillidh agus sia comhairlichean.
Fhuaiv am baillidh, D. M. Burchell, a
stigh gun duine ruith 'na aghaidh, ach
bha ceithir deug a ruwith air <on
dreuchd comhairleach, ged nach robh
ri 'n taghadh ach a sianar.

Bha Tain A. Mac-Neill, a thainig
dhachaidh 4 Dawson o chionn ghoirid,
anns a’ bhaile Di-mairt, agus thagh-
_ail e air Mac-Tarna. Buinidh Mr.

Maec-Neill do Washabuckt, an siorr-
achd Victoria, Tha e dol air ais do
thir an 6ir an ceann seachdain. Tha
brathair dha ’'na chaiptean soithich
ann an Seattle, an staid Washinglon,

Tha rioghachd na h-Eadailte an
deigh coig ceud mile dolair a chosg o’
feuchainn ris an spinneadair ainmeil,
Mussolino, a ghlacadh. A bharrachd
air na maoir sithe tha da reiseamaid
de shaighdearan a siubhal nam beann
air a shon o chienn corr us da bhliadh-
na, ach gu ruige so, cha d’ fhuair iad
e, agus cha'n eil e vo-choltach gufaigh
air chabhaig.

Tha na Boerich a cumail am mach
gu’n do mharbh iad a h-uile mac
mathar do shaighdearan an Reiseimeid
Dhuibh aig blar Magersfontein—am
blar fuilteach sin anns an do chaill
iomadh Gaidheal treun a bheatha.
Teis an uamhas a tha na saighdearan
sin a cur air na Boerich cha toir ni
orra ’chreidsinn nach e taibhsean 'na
daoine a mharbhaidh anns a bhlar a
th’ annta. Ma tha an sgeul so flor
chan ’eil aig Breatunn ach aireamh
de na Saighdearan Dubha a chur gu
Africa agus ann an uine ghoirvid cha
bhi Boerach ri fhaicinn anns an duth-
aich.

‘Nuair a bha righ Hideard a Seachd
'na ghill’ bg bha e air a chur do db’
Alba airson Gailig ionnsachadh, agus
b’e Domhull Mac Fadyen, a cearna
de’'n Ghaidhealtachd a bha na fhear-
teagaisg dha. Aon latha nuair a bha
iad a connsachadh mu rud air choir-
siginn labhair am prionnsa mu na
{Jaidheil ann an doigh nach do chord
ri Domhull. Ghrad bha fuill a
{haidheal air a bhrosnachadh ; cha’'n
cisdeadh e ri neach sam bith a bruidh-
inn gu tdmailteach mu na Gaidheil,
ged a b'e prionnsa fhein a bh' ann,
agus bhuail e an sgoilear rioghail ’san
aodann. ‘Nuair a chuala a bhan righ
mu'n chuis dh’ ordaich i am prionnsa
agus Domhull a bhi air an teirt air a
beulaobh, agus ‘nuair a chuala e an
acbhar airson an do throd iad, cha
dubhairt i guth ri Demhull, ach
chronaich iam mae gu geur airson
mar e labhair e. Cha chuala sinn
ciamar a chaidh cuisean leotha an
deigh sin, ach’s ¢’s docha nach do
db’ ionnsaich am prionnsa moran do
chanain na Gaidheil co-dhiu.

PR

Bha Eideard VII. air eigheach "na

righ ann an meadhon othail agus

sreadhnachas mor.  Tha e gle mheas-
ail aiz sluagh na righeachd, agus tha
2 h-uile coltas cu 'm bi e a ringhladh
au glic agus gu curamach. Tha sinn
 toirt seachad na briathran leis an
robh e air eigheach mar a leanas:—
20 Bhrigh gu 'n do thoilich e An Dia
Uile-Chumhachdach, ar Ban-Righ
Victoria, de chuimhne ro-ghriadh-

aich, a ghairm a dh’ ionnsuidh A
Throecair, air dhithse caochladh tha
Criin Ard-Uachdaranach na Riogh-
achd Aonaichte Bhreatuinn-Mhoiv
agus Birinn air tighinn le ceartas
dligheil agus daingean do’n Phrionn-
sa Ro-Ard agus Chumhachdach
Ailbeart Eideard:

Air an aobhar sin, tha sinne, Tigh-
earnan spioradail agus saoghalta na
Ior-Ricghachd so, air ar cuideach-
adh aig an 4m so lebsan a bha 'n an
Ard-Chomhairlichean do 'n Bhan-
Righ a chaochail, le moran eile de
Ard-Uaislean na Duthcha, maille ri
Ceann-Suidhe, Seanairean, agus
Liuehd-Aiteachaidh Lunnuin, a nis
le aon ghuth -agus aontachaidh
teanga agus cridhe a’ foillseachadh
agus a’ cur an céill gu bheil am
Prionnsa Ro-Ard agus Cumhachd-
ach Ailbeart Eideard, a nis, troimh
chaochladh ar Ban-Righ air am
bheil cuimhne ro ghridhach againn,
agus esan a mhain, 'n a Righ Lagh-
ail agus Dligheach, ar n-Uachdaran
agus Riaghlair Eideard a Seachd,
le Gras Dhé,

Righ air an Rioghachd Aonaichte
Blireatuinn-Mhoir agus Eirinn,

Fear-Dion a’ Chreidimh,

Tompaire nan Innsean:

D’am bheil sinn ag aideachadh dil-
seachd agus slor-timhlachd, le ar
n-uile chridhe anm an  iricslachd
graidh; &’ guidhe air An Dia Uile-
Chumhachdach Tre'm bheil Righ-
rean agus Ban-Righrean a’ rlogh-
achadh, gu ’m beannaich E am

Prionnsa Rioghail Bideard o Seachd
a rioghachadh thairis oiran ré moi-
an bhlindhnaichean sona.

Ailr a thabhairt aig Cuirt Naoimb
Beumas air an treaslatha fichend
de cheud mhios Bliadhna ar Tigh-
earna Naoi-Ceud-Deug agus s h-Aon.
Ov's Greipmpapn DrA AN Ricu |

T e
A Linne nam Breac.
A Dupacu Crarain,—'S fhada o’n

a bha duil agam sgriobbhadh ugad, ach

bha gne de dh’ eagal orm nach dean-
ainn an gnothuch cho math ‘s bu
mhath leam. Tha mi faighinn do
phapiear gasda o chionn treis a dh’
uine agus bidh fadachd orm gu 'n tig
ceann na seachdain 'nuair a bhios duil
agam 1i naigheachdan inntinneach,
toilichte, a e¢hleachd ar sinnsir ann an
tir nam beann ’s nan gleann.

Cha 'm ‘eil moran naigheachdan
agam ri innse dhut an drasda, mar a
teann mi ri innse bhreug; ach faodaidh
tu a thuigsinn air reir an ainm- a tha
aig crioch na litir so nach bi mi ag
innse ni sam bith ach an fhirinn,

Tha mi creidsinn nach ‘eil fios aig
pairt do luchd-leughaidh a Mmac-
Tanra ¢'aite bheil Linne nam Breae,
ach thigeadh iadsan far am bheil mise
agus innsidh mi sin dhaibh:

Cha tug mi an airve riamh do litir o
Rob Denn anns o Maac-Tarrs, ged a
tha e ’'na dheagh fhearsgriobhadh
Gailig.  Cha'n el fhios nach tugadh
e lenm a8 an uair o chi e so an ¢lo.

Bidh mi a sgur aig an am so an
dochas gu faigh na sgriobh mi 4ite na
do phaipear, agus ma gheibh cha 'n
fhada gus an sgeiobh mi a rithist.

Tg mi ‘ar caraid,

Brou A FIriNw,

Feb. 1901.

eic-a-mach Mhor

DE

dh’ Aodach Deante,
Cotaichean=Uachdair,
agus Aodach Cloinne.

Tha sinn a dol a chreic na th’ againn de
dh’ Aodaichean romh dheireadh na bliadh-
na. Iseso ecreic a’s motha bh’ ann am
bliadhna, agus is coir dhut an cothrom a
ghabhail air thu fhein a chomhdach air
choinneamh a gheamhraidh, fhad ’sa di’
fhaodas tu sin a dheanamh cho saor.

H. H. Sutherland & Co.
Bathar Cruaidh = <

: BATHAR CRUAIDH

3’ cumail [SOETHEACH—COCAIREACHD

gach seorsa ¢ ¢ : : ]PAINT agus OLLA
UIDHEAM SAOQOIRSNEACHD

Tha sinn 8’ ereic air na prisean a's isle.

SYDNEY HARDWARE Co.,
Sydney Hotel Block.

Telephone 228,
Feb, 29, '01—1iyr

SEALL ANN AN SO AIR
AN ATH SHEACHDAIN &

LAlrson Sanas bho..

KELLY & DODGE,

Dealbhadairean, - - - Sidni, C. B.

Ged nach eil againn ach roinn bheag de na tha
air an t-saoghal de

BHIADH BHEOTHAICHEAN,

tha na tha againn 'nan deagh chunnradh.

Min Bhuidhe (air a deagh bhieth) $1.80 am poeca.
Biadh Pronn —-Corea, Corn agus Crithneachd.
Corn Briste, Min Innnseanach, Min Lin, Prann.

tZ Tha beagan bharailean dhe 'n fhlur mhath a bha
o . Fal . v
sinn a creie air $4.00 againn fhathast.

Brochaid an Rathaid Iarging,

—————mz SIBNI, C. B, F- & J. MORLEY.






